
	[bookmark: _Hlk205455227]Ուսումնասիրելով Ձեր 28.10.2025թ-ի N ԴԽ/23.1/36934-2025 գրությամբ ներկայացված ՀՀ կառավարության որոշման նախագիծը, որով առաջարկվում է ՀՀ 2025թ-ի պետական բյուջեի «1049. Ճանապարհային ցանցի բարելավում» ծրագրի «11001. Միջպետական և հանրապետական նշանակության ավտոճանապարհների պահպանման և անվտանգ երթևեկության ծառայություններ» միջոցառման գնման արդյունքում առաջացած շուրջ 30.1 մլն դրամի տնտեսումը վերաբաշխել «1001» ծրագրի «11001» միջոցառմանը (մարմնի պահպանման ծախսեր), հայտնում ենք հետևյալը.
1. Նախագծով առաջարկվող վերաբաշխումն, ըստ էության, հանգեցնում են 2025թ պետական բյուջեով ՀՀ ՏԿԵՆ պահպանման ծախսերի («1001» ծրագրի «11001» միջոցառում) տարեկան հատկացումների չափի ավելացմանը, ինչը հակասում է 2025թ. պետական բյուջեն հաստատելիս պետական կառավարման մարմինների պահպանման ծախսերի արդյունավետության (օպտիմալացման) բարձրացումը խթանելու նպատակով այդ ծախսերի 4%-ով նվազեցման վերաբերյալ կայացված որոշման տրամաբանությանը:
2. Նախագիծը հիմնավորող տեղեկանքում նշվում է, որ.
ա/ ՏԿԵՆ-ը «Գնումների մասին» օրենքի 15-րդ հոդվածի 6-րդ մասով կազմակերպված գնման ընթացակարգի արդյունքում երթուղային ցանցի մոդելավորման և ճանապարհային ցանցի ակտիվների կառավարման և սպասարկման աշխատանքների պլանավորման և վերահսկման համակարգի սպասարկման ծառայության ձեռքբերման գծով «Լոկատոր» ՓԲԸ-ի հետ կնքված պայմանագրով ընթացիկ տարվա ծառայության արժեքը 20.0 մլն դրամ է և, քանի որ ՀՀ 2025թ-ի պետական բյուջեով այդ ուղղությամբ նախատեսվել է 14.0 մլն դրամ, անհրաժեշտություն է առաջանում 6.0 մլն դրամ լրացուցիչ միջոցների հատկացման պահանջ,
բ/ «Պետական տուրքի մասին» ՀՀ օրենքի համաձայն առկա է դատարանների վճիռներով ձևավորված 12.1 մլն դրամի պետական տուրքեր (վերաքննիչ բողոքների համար, քաղաքացիական գործով փորձաքննության և քաղաքացիական գործերով կայացված վճիռների համար սահմանված),
[bookmark: _Hlk199941252]գ/ «Արտասահմանյան գործուղումների գծով ծախսեր» հոդվածով պլանավորվել է 25.6 մլն դրամ և, որ պլանավորված գումարի մեջ ամբողջ ծավալով չեն ներառվել Ավիացիոն պատահարների և լուրջ միջադեպերի քննության բաժնի աշխատակազմի մասնագիտական զարգացման ծառայությունների համար այցելությունները (վերապատրաստումների մասնակցության ծախսերը, մինչև տարեվերջ պլանավորված է թվով 9 գործուղում, հոդվածի տարեկան մնացորդը՝ 987.2 հազար դրամ է), որոնց համար անհրաժեշտ է 12.0 մլն դրամ:
Այս կապակցությամբ անհրաժեշտ ենք համարում նշել, որ.
ա/ ՀՀ 2025թ-ի պետական բյուջեով երթուղային ցանցի մոդելավորման և ճանապարհային ցանցի ակտիվների կառավարման և սպասարկման աշխատանքների պլանավորման և վերահսկման համակարգի սպասարկման ծառայության ձեռքբերման գծով 14.0 մլն դրամը նախատեսվել է հայտով ներկայացված պահանջին համապատասխան,
























բ/  Նախագծի տեղեկանք հիմնավորման համաձայն՝ ներկա պահին փաստացի ձևավորված պետական տուրքերի վճարման պարտավորությունները կազմում են 10.4 մլն դրամ՝ Նախագծով նախատեսվող շուրջ 12.1 մլն դրամի փոխարեն և շուրջ 1.7 մլն դրամը դիտարկվում է մինչև տարեվերջ կանխատեսելի պահանջ, որոնց մասով հիմնավորումներ առկա չեն,








գ/ մինչև տարեվերջ պլանավորված թվով 9 գործուղումներից միայն 2-ի մասով են հստակեցված ժամկետներն ու ուղղությունները (Ժնև՝ նոյեմբերի 12-14 և դեկտեմբերի 15-19), իսկ մնացած 7-ի մասով բացակայում են ժամանակացույցերը: Բացի այդ, ՀՀ 2025թ-ի պետական բյուջեով «1001» ծրագրի «11001» միջոցառման շրջանակներում արտասահմանյան գործուղումների ճշտված պլանը կազմում է շուրջ 28.1 մլն դրամ, ինչն ավել է ՀՀ 2024թ-ի պետական բյուջեով արտասահմանյան գործուղումների գծով փաստացի ծախսից շուրջ 1.1 մլն դրամով, 





























3. ՀՀ ՏԿԵՆ-ի կողմից ներկայումս շրջանառվող ՀՀ կառավարության որոշման նախագծերով ձևավորված պահանջը կազմում է շուրջ 30.0 մլրդ դրամ (վերաբաշխումներ և ՀՀ կառավարության պահուստային ֆոնդից հատկացումներ), որոնց ընդունումը կարող է հանգեցնել ՀՀ բյուջետային համակարգի մասին օրենքի 23-րդ հոդվածի 3-րդ կետով սահմանված տարեկան առավելագույն 3 տոկոս սահմանաչափի մինչև տարեվերջ գերազանցելու ռիսկի:
	Ելնելով վերոգրյալից և հաշվի առնելով պետական բյուջեի ֆիսկալ սահմանափակումները, առաջարկում ենք.
- վերը նշված դիտարկումների հիման վրա ձևավորված ֆինանսական պահանջը կարգավորել «1001» ծրագրի «11001» միջոցառման հաշվին՝ համապատասխան միջհոդվածային վերաբաշխումներ իրականացնելու եղանակով, նկատի ունենալով, որ «11001» միջոցառման փաստացի ծախսն, առանց աշխատավարձային ֆոնդի, 12.11.2025թ-ի դրությամբ կազմում է 122.1 մլն դրամ, ինչը կազմում է ճշտված բյուջեի (177.5 մլն դրամ) շուրջ 68.7% և այն կբխի պահպանման ծախսերի արդյունավետության (օպտիմալացման) բարձրացումը խթանելու նպատակով այդ ծախսերի 4%-ով նվազեցման վերաբերյալ կայացված որոշման տրամաբանությունից,







· պետական բյուջեում վերաբաշխումների և ՀՀ կառավարության պահուստային ֆոնդից հատկացումների վերաբերյալ նախագծերը ներկայացնել միայն փաստացի ստանձնված և մինչև տարեվերջ ֆինանսավորման ենթակա պարտավորությունների մասով՝ ելնելով ծախսերի իրականացման առաջնահերթություններից, 
	







-Ընդունվել է ի գիտություն 
   Պահպանման ծախսերի 4 %-ի կրճատման  տրամաբանության պահպանման արդյունքում կխաթարվի Նախարարությանը վերապահված գործունեության բնականոն ընթացքը թե՛ պայմանագրային պարտավորությունների կատարման առումով, թե՛ անհրաժեշտ գործուղումների ապահովման։
























   Ընդունվել է ի գիտություն
-2024 թվականին 2025 թվականի պետական բյուջեի կազմման շրջանակներում ներկայացված հայտով երթուղային ցանցի մոդելավորման և ճանապարհային ցանցի ակտիվների կառավարման, աշխատանքների պլանավորման և վերահսկման համակարգի սպասարկման ծառայության ձեռքբերման գծով նախատեսվել է 14 մլն դրամ, հաշվի առնելով 04․01․2023թ. N ՏԿԵՆ-ԳՀԾՁԲ-23/6 պայմանագիրը,  որը ստորագրվել է ՀՀ տարածքային կառավարման և ենթակառուցվածքների նախարարության և «Լոկատոր» ՓԲԸ-ի միջև 42 մլն դրամ արժեքով։
     Սակայն Arm roads info բջջային հավելվածում ցանկացած օգտատիրոջ համար թերությունների արձանագրման հնարավորություն ստեղծելու, ճանապարհի վիճակի, թերությունների և եղանակային պայմանների վերաբերյալ առաջարկություններ  ներկայացնելու վերաբերյալ Վարչապետի հանձնարարականի կատարումն ապահովելու նպատակով 2024 թվականին հայտարարվել էր նոր մրցույթ, որի արդյունքում 10 փետրվար 2025թ. ստորագրված ՏԿԵՆ-ԲՄԽԾՁԲ-25/12 պայմանագրով ծառայության ձեռքբերման գինը սահմանվել է 72 մլն դրամ (պայմանագրի ամբողջ ժամկետը 3 տարի)։ Ելնելով  վերգրյալից անհրաժեշտություն է առաջացել  հատկացնել 6 մլն դրամ պայմանագրային պարտավորությունների կատարման նպատակով, միաժամանակ հայտնում ենք, որ 14 մլն դրամը ամբողջությամբ վճարվել է նախորդ 7 ամիսների պարտավորության կատարման համար։
Ընդունվել է ի գիտություն
 Ինչպես և նշվել է ՀՀ կառավարության որոշման նախագծի հիմնավորմամբ «Հարկեր, պարտադիր վճարներ և տույժեր, որոնք կառավարման տարբեր մակարդակների կողմից կիրառվում են միմյանց նկատմամբ» տնտեսագիտական դասակարգման հոդվածի 12.1 մլն դրամի պահանջը ձևավորվել է  10․4 մլն դրամ պետական տուրքերի վճարման պարտավորությունների, ինչպես նաև նախորդ եռամսյակների կատարողականների (առաջին երեք եռամսյակներում հոդվածի ընդհանուր ծախսը կազմել է 5․0 մլն դրամ հետևաբար յուրաքնչյուր եռամսյակի ծախսը կկազմի միջինում 1․7 մլն դրամ) և հոդվածի զրոյական մնացորդի նկատառմամբ։

-Ընդունվել է ի գիտություն
Հարկ է նշել, որ ՀՀ 2024 թվականի պետական բյուջեի համեմատ ՀՀ 2025 թվականի պետական բյուջեի 4% պահպանման ծախսերի կրճատման արդյունքում ՀՀ տարածքային կառավարման և ենթակառուցվածքների նախարարության «Արտասահմանյան գործուղումների գծով ծախսեր» հոդվածով պլանավորվել է ընդամենը 25․6 մլն դրամ, այսինքն շուրջ 25%-ով պակաս 2024 թվականի համեմատ, բացի այդ հարկ է նշել նաև, որ պլանավորված գումարի մեջ ամբողջ ծավալով չեն ներառվել Ավիացիոն պատահարների և լուրջ միջադեպերի քննության բաժնի աշխատակազմի մասնագիտական զարգացման ծառայությունների (վերապատրաստումների մասնակցության ծախսեր) համար այցելությունները (որոնք կազմակերպվել են առաջին երեք եռամսյակների ընթացքում), ուստի սույն թվականի նոյեմբերի 11-ի դրությամբ, հոդվածի տարեկան մնացորդը 0 է,  ընդ որում տարեկան պլանի համեմատ հոդվածին ավելացվել է 2.6 մլն դրամ ժամանակավորապես՝ միջհոդվածային վերաբաշխումների միջոցով, սակայն  նշված գումարը ենթակա է վերականգնման։
Բացի այդ տվյալ պահին առկա են ևս 3 գործուղումներ որոնք չեն վճարվել, ընդ որում 2-ը պլանավորված չեն եղել (գործուղումներից մեկը  ՀՀ Վարչապետի N 1040-Ա որոշմամբ է նախատեսված )։Հարկ է նշել  նաև, որ կան գործուղումններ, որոնց օրերը տվյալ պահին հստակ չեն։
- Ընդ որում սույն թվականի հունիսի 13-ի Ֆինանսատնտեսական նախարարական կոմիետի 16-րդ հարցի քննարման շրջանակներում, պարտադիր վճարների և արտասահման գործուղումների վերաբերյալ հարցին  առաջարկվել է անդրադառնալ եռամսյակային վերաբաշխումների արդյունքում նշված հոդվածների զրոյացումից հետո։ Այս մասով հայտնում ենք, որ 11․11․2025 թվականի դրությամբ վերոնշյալ հոդվածների մնացորդը 0 է։











-Չի ընդունվել
 Ինչպես և նշվել է ՀՀ կառավարության որոշման նախագծի հիմնավորմամբ տնտեսագիտական դասակարգման հոդվածների շրջանակներում կատարվող աշխատանքների ընթացքը չխաթարելու նպատակով տարեկան պլանի համեմատ հոդվածներին ավելացվել են գումարներ ժամանակավորապես՝ միջհոդվածային վերաբաշխումների միջոցով, սակայն նշված գումարներն ենթակա է վերականգնման։ 
    Միաժամանակ հայտնում ենք, որ «1001» ծրագրի «11001» միջոցառման փաստացի ծախսի և ճշտված բյուջեի տարբերությունը ծանրաբեռնված է պայմանագրային պարատավորություններով ։
-Ընդունվել է ի գիտություն



